
Avataratraya Stotram

અવતારત્રયસ્તોત્રમ્

મધ્વહૃત્કમલસ્થિતં વરદાયકં કરુણાકરં
લક્ષ્મણાગ્રજમક્ષયં દુરિતક્ષયં કમલેક્ષણમ્ ।
રાવણાન્તકમવ્યયં વરજાનકીરમણં વિભું
અઞ્જનાસુતપાણિકઞ્જનિષેવિતં પ્રણમામ્યહમ્॥ ૧॥
પાલયસ્વ નિપાલયસ્વ નિપાલયસ્વ રમાપતે ।
વાદિરાજમુનીન્દ્રવન્દિત વાજિવક્ત્ર નમોઽસ્તુ તે॥
દેવકીતનયં નિજાર્જુનસારથિં   ગરુડધ્વજં
પૂતનાશકટાસુરાદિખલાન્તકં પુરુષોત્તમમ્ ।
દુષ્ટકંસનિમર્દનં વરરુગ્મિણીપતિમચ્યુતં
ભીમસેનકરામ્બુજેન સુસેવિતં પ્રણમામ્યહમ્॥ ૨॥
પાલયસ્વ નિપાલયસ્વ નિપાલયસ્વ રમાપતે ।
વાદિરાજમુનીન્દ્રવન્દિત વાજિવક્ત્ર નમોઽસ્તુ તે॥
જ્ઞાનમુક્તિસુભક્તિદં વરબાદરાયણમવ્યયં
કોટિભાસ્કરભાસમાનકિરીટકુણ્ડલમણ્ડિતમ્ ।
વાક્સુદર્શનતઃ કલેઃ શિરઘાતકં રમયા યુતં
મધ્વસત્કરકઞ્જપૂજિતમક્ષયં પ્રણમામ્યહમ્॥ ૩॥
પાલયસ્વ નિપાલયસ્વ નિપાલયસ્વ રમાપતે ।
વાદિરાજમુનીન્દ્રવન્દિત વાજિવક્ત્ર નમોઽસ્તુ તે॥
ઇતિ શ્રીમદ્વાદિરાજપૂજ્યચરણવિરચિતં
અવતારત્રયસ્તોત્રં સમ્પૂર્ણમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

